Nafarroako Parlamentuko Mahaiak, 2016ko martxoaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Fátima Andreo Vázquez andreak aurkeztutako galdera, urtarrilean PFEZaren bidezko diru-bilketa igo izanari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko martxoaren 14an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Fátima Andreo Vázquez andreak, Legebiltzarreko Erregelamenduan xedatutakoaren babesean, honako galdera hau aurkezten du, Osoko Bilkuran ahoz erantzun dakion. 

Nafarroako Gobernuak 2016ko urtarrileko diru-bilketari buruz argitaratu dituen datuen arabera, PFEZaren bidezko diru-sarrerak hiru miloi eta erdi baino gehiago igo dira iazko hil bereko diru-bilketarekin alderatuta. 

Informazio hori ikusita, 

Nafarroako Gobernuak zer balorazio egiten du diru-bilketaren igoera horri buruz? Urtarrileko datuetan oinarrituta, zer igoera aurreikus daiteke urte osorako? 

Nafarroako Gobernuaren ustez, aurreikusitako diru-bilketaren igoerarekin modurik egonen al da funtzionarioen aparteko ordainsaria, Nafarroako Ospitaleguneko sukaldeen birpublikotzea eta Toki Inbertsioen Plana ordaintzeko, 2016rako aurrekontuetarako akordioetan aurreikusi den bezala? 

Iruñean, 2016ko martxoaren 10ean 

Foru parlamentaria: Fátima Andreo Vázquez

